
Sec. I.

I. DISPOSICIONS XERAIS

MINISTERIO DE FACENDA E ADMINISTRACIONS PUBLICAS

2328 Resolucién do 21 de febreiro de 2014, da Secretaria Xeral de Coordinacién
Autondémica e Local, pola que se desenvolve a informacion que deben
subministrar as corporacions locais relativa ao esforzo fiscal e a sua
comprobacion nas delegaciéns de Economia e Facenda.

A Lei 22/2013, do 23 de decembro, de orzamentos xerais do Estado para o ano 2014,
establece, no seu artigo 104, a formula para o calculo do esforzo fiscal dos municipios,
necesario para proceder a liquidacion definitiva da sua participacion nos tributos do
Estado correspondente a 2014. Esta formula desenvolvese en termos analogos aos
exercicios anteriores.

Asi mesmo, en virtude da citada lei, o 30 de xufio de 2014 considérase a data limite
de presentacion da informacion sobre esforzo fiscal ante as delegacions de Economia e
Facenda.

Esta presentacion, de acordo co disposto no artigo 122.dous da Lei 22/2013, do 23 de
decembro, de orzamentos xerais do Estado para o ano 2014, poderase realizar en papel ou
a través da sua transmision telematica coa sinatura electronica do interventor ou, se for o
caso, do titular do érgano da corporacion local que tefia atribuida a funcién de contabilidade.
Para o caso da transmision telematica con sinatura electrénica, esta secretaria xeral puxo a
disposicion das entidades locais unha aplicacién accesible desde a Oficina Virtual de
Entidades Locais do portal do Ministerio de Facenda e Administracions Publicas.

Co obxecto de facilitar aos concellos 0 cumprimento desta obrigacion, esta secretaria
xeral dita a presente resolucién, consonte a habilitacion establecida no artigo 122.tres da
Lei 22/2013, antes mencionada.

Numero 1. Informacién que subministraran as corporacions locais.

Para calcular o esforzo fiscal municipal coa maior precisién, requirese a informacion
que, con caracter basico e complementario, se cita nos nimeros seguintes.

1.1 Informacién basica: os concellos deberan achegar certificacion dos seguintes
datos referidos ao exercicio 2012:

a) Recadacions liquidas dos seguintes tributos:

— Imposto sobre bens inmobles, tanto de natureza urbana, con especificacion, se for
0 caso, e por separado, da recadacion por bens inmobles de caracteristicas especiais,
como de natureza rustica.

— Imposto sobre actividades econdmicas.

— Imposto sobre vehiculos de traccion mecanica.

b) Base impoiible do imposto sobre bens inmobles de natureza urbana. Sempre
que se cite a base impofible do imposto sobre bens inmobles entenderase nos termos da
disposicién adicional novena do texto refundido da Lei reguladora das facendas locais,
aprobado mediante o Real decreto lexislativo 2/2004, do 5 de marzo, que establece que
as bases imponibles do mencionado imposto que se van considerar no calculo do esforzo
fiscal, para efectos da distribucion da participacion en tributos do Estado a favor dos
concellos, «... se corresponderan co importe dos valores catastrais minorados na contia
da reducion establecida nesta lei que, se for o caso, corresponda aos inmobles do
municipio en cada exercicio econémico» (artigos 65 a 70 do citado texto refundido).
Ademais, especificarase, se for o caso, a base impofiible dos bens inmobles de
caracteristicas especiais.

c) Tipos de gravame aplicados do imposto sobre bens inmobles, tanto de natureza
urbana como rustica e, se for o caso, o correspondente aos bens inmobles de
caracteristicas especiais.

d) Cota tributaria total exixible no municipio polo imposto sobre actividades
econdmicas.

No caso en que se opte pola transmisién da informaciéon en formato papel, estes
datos proporcionaranos os concellos utilizando o modelo de certificado recollido no anexo
desta resolucion. Este modelo podera ser descargado a través da aplicacion mencionada
no preambulo desta resolucion ou solicitarse as delegacions de Economia e Facenda da
Administracion xeral do Estado.

Aquelas corporacions locais que opten pola transmision telematica dos datos con
sinatura electrénica cubriran directamente o certificado a través da aplicacion ofrecida na
Oficina Virtual de Coordinacion Financeira coas Entidades Locais, accesible no portal do
Ministerio de Facenda e Administraciéns Publicas.

1.2 Informaciéon complementaria: no caso de que a xestidon recadatoria estea
encomendada a outro ente territorial a cuxa demarcacién pertenzan os concellos, con
que se formalizase o correspondente convenio ou en que se delegase esta facultade,
deberase remitir, ademais, certificado da recadacion obtida por aquel ente, o cal debera
emitilo en cumprimento da obrigacion dimanante das relacidéns interadministrativas as
cales fai referencia o artigo 55 da Lei 7/1985, do 2 de abril, reguladora das bases do
réxime local.

No documento que expida o 6érgano competente debera quedar constancia de que os
ingresos corresponden ao exercicio 2012 e que foron recadados dentro do periodo
voluntario. Igualmente, deberase especificar que a recadacion liquida polo imposto sobre
actividades econémicas contida nas certificacions expedidas corresponde exclusivamente
a ingresos municipais, excluidas, se é o caso, as recargas a favor de entes provinciais e
as cotas nacionais e provinciais.

Numero 2. Remisién da informacién as delegacions de Economia e Facenda.

Os concellos que opten por tramitar o certificado en soporte papel, reunida a informacién
citada no numero 1, remitirana a delegacién de Economia e Facenda da sua provincia
antes do dia 30 de xufio de 2014, segundo establece o artigo 122 da Lei 22/2013, do 23 de
decembro, de orzamentos xerais do Estado para o ano 2014.

Os concellos que opten pola tramitacion telematica deberan gravar e transmitir coa
sinatura electrénica a informacién solicitada antes desa mesma data. Se for o caso, a
documentacién complementaria achegarase na maneira habilitada para isto na tramitacién
telematica.

A aqueles concellos que non acheguen a documentacion anterior, ben mediante soporte
papel ben a través da transmisién telematica con sinatura electrénica, nas condiciéns
sinaladas, seralles de aplicacion, para efectos de practicar a liquidacién definitiva da sua
participacion nos tributos do Estado correspondente a 2014, o coeficiente minimo do
esforzo fiscal medio calculado nos termos do numero 4 do mencionado artigo 122.

Numero 3. Comprobacion da informacién subministrada polas corporaciéns locais.

3.1 As delegaciéns de Economia e Facenda proporcionaran aos concellos que o
soliciten o modelo de certificado incluido no anexo desta resolucién e, no caso en que a
informacion sexa subministrada polos concellos en formato papel, procederan a gravacion
dos datos correspondentes tal e como figuran nos certificados achegados por aqueles.

Alternativamente, os concellos poderan acceder directamente a cubrir o certificado a
través da aplicacion ofrecida na Oficina Virtual de Coordinacion Financeira coas Entidades
Locais, accesible no portal do Ministerio de Facenda e Administraciéns Publicas, e
proceder a sua tramitacion telematica con sinatura electrénica.

En todo caso, as delegaciéns de Economia e Facenda, recibido o certificado a través
dunha ou outra via, debidamente cuberto e documentado, comprobaran o seu contido
conforme os numeros seguintes.

3.2 Comprobacion das recadacions: para a comprobacion das recadacions obtidas
polos diferentes tributos deberanse ter en conta os seguintes aspectos:

a) Os concellos deberan achegar datos da recadacién liquida obtida en periodo
voluntario correspondente ao exercicio de 2012.

b) No caso de que existan discrepancias respecto aos mesmos tributos entre os
datos do certificado expedido polo érgano recadador provincial ou supramunicipal e as
cifras achegadas polo concello, prevaleceran as recollidas naquel, salvo cando houbese
actuacions de recadacién municipal (por exemplo: altas en padrédns tributarios), caso en
que se recolleran por separado e se sumaran ambos os importes.

¢) A recadacion do imposto sobre actividades econémicas non podera exceder a
cota tributaria total, deducida da tarifa (cota modificada pola aplicacién do coeficiente de
ponderacion, incrementada, se for o caso, polos coeficientes de situacién, excluindo as
recargas provinciais e as cotas provinciais e nacionais). Esta recadacion incrementarase
co importe da compensaciéon que con relacién a 2012 se recofiecese aos concellos por
bonificaciéns na cota deste imposto concedidas a cooperativas fiscalmente protexidas.

d) A recadacion do imposto sobre bens inmobles de natureza urbana non podera
exceder, en ningun caso, a aplicacion do tipo de gravame acordado polo concello sobre a
base imponible suxeita a tributacion, datos que se incluen no modelo de impreso de
recollida de datos do esforzo fiscal. Esta recadacién incrementarase co importe da
compensacion que con relacion a 2012 se recofiecese aos concellos por bonificaciéns na
cota deste imposto concedidas a centros educativos concertados.

3.3 Comprobacion de elementos tributarios basicos: a comprobacién dos elementos
tributarios basicos debera incidir nos seguintes aspectos:

a) Abase impofible do imposto sobre bens inmobles de natureza urbana nos termos
da disposicién adicional novena e nos artigos 65 a 70 do texto refundido da Lei reguladora
das facendas locais, aprobado polo Real decreto lexislativo 2/2004, do 5 de marzo.
Naquela non se incluira a base impofiible dos bens inmobles de caracteristicas especiais,
que se debera recoller no certificado de forma separada. En calquera caso, excluirase a
base impofiible que corresponda a bens exentos de tributacion neste imposto.

b) Os tipos de gravame do imposto sobre bens inmobles, tanto de natureza urbana
como rustica, asi como o correspondente aos bens inmobles de caracteristicas especiais,
se for o caso, deberan estar incluidos nos limites que se fixan no artigo 72 do citado texto
refundido da Lei reguladora das facendas locais.

c) A cota tributaria total do imposto sobre actividades econdmicas non debera incluir
cotas provinciais ou nacionais nin recargas provinciais.

3.4 Resultados da comprobacion: realizada a comprobacion conforme os criterios
anteriores, as delegacions de Economia e Facenda axustaran a estes as certificacions
correspondentes, accedendo a aplicacion habilitada para estes efectos pola Secretaria
Xeral de Coordinacion Autondmica e Local.

No suposto de que resultase necesario axustar as certificacions aos criterios anteriores,
deberase comunicar tal circunstancia aos concellos correspondentes co obxecto de que,
no prazo de quince dias desde a sua recepcion, manifesten as alegacions que consideren
oportunas sobre as diferenzas observadas polas delegaciéons de Economia e Facenda, as
cales, unha vez transcorrido o dito prazo, consolidaran os datos na aplicacion e remitiran &
Secretaria Xeral de Coordinacién Autonémica e Local a documentacion achegada polas
entidades locais, conforme o disposto no numero 4 seguinte.

Numero 4. Remisién & Secretaria Xeral de Coordinacion Autonémica e Local da
informacién sobre esforzo fiscal.

Antes do 30 de outubro de 2014, as delegaciéons de Economia e Facenda remitiran,
en envio Unico, a Secretaria Xeral de Coordinacién Autonémica e Local a documentacion
achegada polas entidades locais en soporte papel. Esta remitirase ordenada conforme os

cbédigos asignados a cada municipio polo Instituto Nacional de Estatistica, unha vez
gravados os datos incluidos nas correspondentes certificacions.

Antes desa mesma data e unha vez efectuada a comprobacién da informacién
recibida, conforme o contido desta resolucién, independentemente do procedemento de
transmision polo que se obtivese a informacion, a delegacion de Economia e Facenda
procedera a dar por concluido o proceso mediante o bloqueo da informacién
correspondente aos concellos da sua provincia de acordo coas instruciéns da aplicacion
habilitada para o efecto.

Para todos os concellos da provincia, e como documentacién complementaria a do
paragrafo primeiro deste nimero, xuntarase a seguinte documentacion:

a) No suposto de que se incluisen nos importes de recadacion, de bases imponibles
ou de cotas tributarias, as compensacions que, por beneficios fiscais nos impostos sobre
bens inmobles ou sobre actividades econdmicas, se recofiecesen, as delegaciéns de
Economia e Facenda deberan xuntar unha relacion cos nomes dos municipios afectados
e os importes que correspondan a cada compensacion, especificando esta e o imposto
municipal a que se refira. Se non inclien as compensacions antes citadas nas cifras de
recadacion, de bases imponibles ou de cotas tributarias, deberase especificar esta
circunstancia.

b) No caso de que, malia a limitacién establecida na epigrafe c) do niumero 3.2 desta
resolucioén, a recadacién do imposto sobre actividades econdémicas supere a cota tributaria
municipal, a delegacion correspondente debera xuntar unha relacion dos municipios en
que se da esta circunstancia, especificando o seu motivo.

Numero 5. Prérroga dos prazos.

Os prazos sinalados na presente resolucion poderan ser prorrogados de oficio na
forma prevista no artigo 49 da Lei 30/1992, do 26 de novembro, de réxime xuridico das
administraciéons publicas e do procedemento administrativo comun, caso en que a
Secretaria Xeral de Coordinacion Autonémica e Local adoptara o oportuno acordo, que
sera comunicado aos municipios a través dos delegados de Economia e Facenda.

Madrid, 21 de febreiro de 2014.—A secretaria xeral de Coordinacion Autonémica e
Local, Rosana Navarro Heras.

